
S C R I P T A

Numéro Scripta :  1163

Auteur(s) : Innocent IV [pape]

Bénéficiaire(s) : Bayeux (chapitre cathédral)

Genre d'acte : bulle

Authenticité : non suspect

Datation : 1248, 25 février

Lieu d'émission : Lyon

Action juridique : confirmation

Langue du texte :  latin

Analyse
Le pape Innocent IV confirme une sentence de l’évêque de Bayeux au sujet de la prébende de Cartigny

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° CCCLXXIV, t. 2, p. 95-96.

Texte établi d’après a

Innocentius, episcopus, servus servorum Dei, dilectis filiis decano et capitulo Baiocensi, salutem et apostolicam
benedictionem. Ea, quæ judicio vel concordia terminantur, firma debent et illibata persistere, et, ne in recidivæ
contentionis scrupulum relabantur, apostolico con venit præsidio communiri. Ex parte siquidem vestra fuit
propositum coram nobis quod, cum inter vos ex parte una, et Hugonem, ecclesiæ vestræ archidiaconum, ex
altera, super quibusdam decimis et rebus aliis, quas ad præbendam de Cartaingneio quam in eadem ecclesia
obtinet, spectare dicebat, coram venerabili fratre nostro episcopo Baiocensi, auctoritate ordinaria quæstio
verteretur, partibus jurisdictorum ipsius episcopi supponentibus se omnino, idem episcopus cognitis causæ
meritis, partim pro vobis diffinitivam sententiam promulgavit quam apostolico petiistis munimine roborari. Nos
igitur, vestris supplicationibus inclinati, sententiam ipsam, sicut est justa nec legitima provocatione suspensa,
auctoritate apostolica confirmamus, et præsentis scripti patrocinio communimus. Nulli ergo omnino hominum
liceat hanc paginam nostræ confirmationis infringere, vel ei ausu temerario contraire. Si quis autem hoc
attemptare præsumpserit, indignationem omnipotentis Dei, et beatorum Petri et Pauli, Apostolorum ejus, se noverit
incursurum. Datum Lugduni, quinto kalendas marcii, pontificatus nostri anno quinto.


